
SIUMUT INATSISARTUNI ILAASORTAATITAT 

 
 

21. maj 2012 

 
Inatsisartut suleriaasianni § 37, imm. 1, naapertorlugu Naalakkersuisunut apeqqutit imaattut 

matumuuna saqqummiuppakka: 

 

Inissiani Pisortat pigisaanni ineqarnerminnut akiliineq ajortut akiliutissaralui Pisortanit 

isertitassatut annaaneqartut, immikkoortortami najugaqataannut (boligafdeling) 

akiligassanngortinneqartarneri Naalakkersuisunit pissusissamisoortutut isigineqarpa? 

 

Attartortuunermiit piginnittumut periarfissaq malillugu inigisaminnut pisiniartunut 

teknikikkut pitsaassuseq (teknisksværdi) atorunnaarlugu niunermi akigitinneqartup 

(markedsværdi) atuutilersimanera pisinianut qanoq sunniuteqarsimava? 

 

 

 

 

Tunngavilersuut: 

 

Ineqarnermut peqqussut malillugu inigisaminnut akiliineq ajortut akiliutissaralui annaaneqartut, 

najugaqarfimmi najugaqartunut allanut akiligassanngortittarnissaat peqqussutaavoq. Tamanna 

attartortunut pisuussuteqanngitsunut aningaasatigut nammakkisarnera pissusissamisoortutut 

Naalakkersuisut isigaat? 

 

Nammineq inigisap attartukkap pisiarinissaanut teknikikkut pitsaassuseq tunngavigalugu 

akilersorneqatalernera pisinianut sunniuteqarnerlussimanerluni? 

 

Naalakkersuisut isumaqarsimagunik teknikikkut pitsaassutsimik naliliineq illoqarfigisami 

niunernernikkut akigitinneqartumiit (markedsværdi) akisunerusinnaasoq, tamatumunnga 

tigussaasumik uppernarsaasoqarnissaa kissatigissavara.  

Tassami illu/inissiaq teknikkikkut pitsaavallaanngitsoq niunernikkut akigitinneqartut 

atorneqarnerat pissutigiinnarlugu illut akissartik qaangerlugu akilersinniarneqartarsimanissaat 

takorloorneqarsinnaavoq.   

